
diore, corio fere in tertia basali parte fascia medium clavi
attingente cuneoque parte basali, angulo interiore excepto,
albis; femoribus apice, tibiis tarsisque pallidioribus, testaceo-
fuliginosis. Long. @ 4%/; mm.

Hab. ad radices Orchidearum in Brasilia (San Fran-
cescol). ’

-Antennae speciminis unici desunt. A F. quadristil-
lato Stal et bisbistillato Stal corpore sat multo majore,
colore pedum mox distinguendus. Caput pronoto aeque
longum, subporrectum, superne versus apicem sensim de-
clive, ab antico visum latitudini (cum oculis) longitudine
aeqvale, a latere visum altitudine basali paullo longius, ver-
tice sulco longitudinali distincto, genis haud distinguendis,
angulo faciali acuto. Oculi fortiter granulati, in gulam longe
extensi. Antennae ad medium marginis interioris oculorum
insertae. Pronotum latitudine basali circiter !/, brevius,
apice quam basi paullo magis qvam duplo angustius, stri-
ctura apicali optime discreta, callis magnis sat alte convexis,
sulco medio disjunctis, lateribus versus basin late sinuatis,
angulis basalibus extrorsum et retrorsum in lobum obtuse
rotundatum productis. Hemielytra subparallela, abdomen
sat longe superantia (2), fascia corii parte fusca basali an-
gustiore, fascia cunei interne latiore; membrana obscure
fusca. Pectus et venter tota nigro-fusca.

Eccritotarsus orchidearum n. sp.

Rufescenti-luteus, superne dense breviter  lutescenti-
pilosulus; antennis, oculis apiceque tibiarum nigris; scutelli
parte apicali, guttula utrinque basali excepta, hemielytrisque
pulchre coeruleo- vel aeneo-nigris, splendentibus, his basi
clavi anguste limboque lato corii et cunei rubris; membrana
nigricante, versus apicem decolore. Long. @ 41!/,—5 mm.

Hab. in Orchideis in Brasilia (Porto Alegre!), comm.
D. Dr Breddin; S:ita Catherina, D. Linden, comm. D. Dr
E. Bergroth.



